
Tus Pab Cuam thib Ib hauv
Thawj Pawg Thawj Tswj Hwm

Kev Thov Vaitswv
nrog Kev Niseeg

ev thov Vajtswv tsis yog tej lus uas peb hais rau
Vajtswv xwb. Kev thov Vajtswv yog ghov uas
Vajtswv thiab Nws cov me nyuam sib tham.

Thaum peb thov Vajtswv raws li ghov yog, peb siv tej
lus yooj yim hais txog tej kev xav hauv peb lub siab. Feem
ntau Leej Txiv Saum Ntuj Ceeb Tsheej teb peb tej lus thov
thaum nws tso tej kev xav hauv peb lub paj hlwb. Nws
yeej hnov peb tej lus thov thaum peb thov nrog ib gho
kev cog lus tias peb yuav mloog Nws lus, txawm Nws teb
li cas thiab teb thaum twg los tau.

Tus Tswv cog lus li no rau tag nrho cov uas nyeem
thiab thov Vajtswv txog Phau Ntawv Maumoos:

“Thiab thaum nej yuav tau txais tej yam no, kuv yuav
ntuas nej kom nej yuav thov Vajtswv, Leej Txiv tus uas
nyob mus ib txhis, los ntawm Khetos lub npe, saib tej
yam no puas muaj tseeb; thiab yog nej yuav thov nrog
lub siab dawb paug, nrog txoj kev thov tiag tiag, muaj txoj
kev ntseeg Khetos, nws yuav ua kom nej paub ghov tseeb
ntawm tej ntawd, los ntawm lub hwj chim ntawm tus Vaj
Ntsuj Plig Dawb Huv.

Thiab los ntawm lub hwj chim ntawm tus Vaj Ntsuj Plig
Dawb Huv nej yuav paub ghov tseeb ntawm tag nrho
txhua yam” (Maulaunais 10:4-5).

Kev cog lus no muaj tseeb. Ntau tus neeg tau txais koob
hmoov uas ua rau lawv muaj kev xyiv fab thiab kev zoo
siab uas kav mus ib txhis hauv lawv lub neej tom gab
lawv sim thiab paub tias ghov kev cog lus txog kev thov

Vajtswv muaj tseeb. Qhov kev cog lus ntawd muaj tseeb
txhua zaus peb thov Vajtswv kom peb paub seb Vajtswv
lub siab nyiam thiab lub siab xav li cas txog peb. Peb siv
tau kev cog lus ntawd thaum twg peb txais lus ntuas los
ntawm Vajtswv tus tub ghe uas Vajtswv tso cai ghia peb.
Piv xam hais tias, peb siv tau ghov kev cog lus ntawd
thaum twg peb tau mloog ib zaj lus hais nyob hauv lub
tuam rooj sab laj. Peb siv tau thaum twg cov tub txib uas
txo hwj chim ghia peb, cov uas Vajtswv tau hu dhau los
ntawm tus yaj saub. Peb siv tau kev cog lus no thaum
peb txais lus ntuas los ntawm peb tus npisov los yog ceg
ntseeg tus thawj tswj hwm.

Yog peb xav kom kev thov Vajtswv pab peb lub neej,
ces kev cai yeej yooj yim to taub. Peb yuav tsum thov kom
peb paub ghov tseeb thaum peb thov Leej Txiv los ntawm
Yexus Khetos lub npe. Peb yuav tsum thov nrog ib lub
siab ncaj, uas txhais hais tias peb yuav tsum muaj lub siab
xav ua raws li txhua yam uas Vajtswv hais kom peb ua tiag
tiag. Thiab peb txoj kev thov tiag tiag yuav tsum los ntawm
peb txoj kev ntseeg Yexus Khetos.

Tus uas kawm txog txoj moo zoo uas nyeem Phau
Ntawv Maumoos ua ntej nws ua kev cai raus dej thiab
ua kev pom zoo txais tau txoj kev paub tias phau ntawv
ntawd muaj tseeb thiab txais ib zaj lus tim khawv tias
Yauxej Xamiv tau txhais phau ntawd dhau los ntawm
Vajtswv lub hwj chim. Tom gab peb txais kev pom zoo

kom ua mej zeej hauv lub Koom Txoos, peb txais tau tus



Vaj Ntsyj Plig Dawb Huv ua peb tus khub kom pom zoo
rau lwm yam kev tseeb. Ces, txhua zaus peb thov nrog
kev ntseeg, peb yeej paub tias tus Vaj Ntsuj Plig Dawb
Huv yuav ua tim khawv rau peb tias Yexus yog tus Khetos,
Vajtswv Leej Txiv muaj txoj sia nyob, thiab Nkawd hlub
peb thiab tag nrho Leej Txiv Saum Ntuj Ceeb Tsheej cov
me nyuam.

Qhov no yog ib gho uas ghia tias yog vim li cas muaj
kev cog lus hauv Phau Ntawv Maumoos hais tias peb yuav
muaj siab hlub thaum tus Vaj Ntsuj Plig Dawb Huv ua tim
khawv rau peb tias Yexus yog tus Khetos: “Yog ib tug neeg
txo hwj chim thiab muaj siab mos siab muag, thiab lees
los ntawm lub hwj chim ntawm tus Vaj Ntsuj Plig Dawb
Huv tias Yexus yog tus Khetos, nws yuav tsum muaj txoj
kev siab hlub; vim yog nws tsis muaj txoj kev siab hlub
nws tsis muaj nuj nqis dab tsi; yog li ntawd nws yuav tsum
muaj txoj kev siab hlub” (Maulaunais 7:44).

Peb sab ntsuj plig muaj cib fim loj hlob txhua Hnub
Caiv uas Yoo Mov. Hnub Caiv uas Yoo Mov pab peb muaj
cib fim zoo li Amas thiab Mauxiyas cov tub, uas tau thov
Vajtswv thiab yoo mov kom paub ghov tseeb nyob mus ib
txhis ua rau lawv thiaj ghia tau cov neeg Lamas nrog hwj
chim, txoj cai, thiab kev hlub (saib Amas 17:3, 9).

Thaum Hnub Xya uas yoo mov peb thov Vajtswv thaum
peb yoo mov. Kom foom koob hmoov rau cov pluag, peb
ua siab dawb pub nyiaj yoo mov rau tus npisov los yog
ceg ntseeg tus thawj tswj hwm uas yog ntau npaum li tus
nqi rau ob pluas mov uas peb tsis tau noj. Ua rau peb xav
txog tus Cawm Seej thiab thov Vajtswv kom pab cov uas
Nws xav kom peb pab thaum peb muab raws li lawv xav
tau ntawm sab ntsyj plig thiab sab nqaij daim tawv.

Yog li ntawd peb tej kev thov Vajtswv thiab tej kev xav
yuav zoo ib yam li tus Cawm Seej tej kev thov Vajtswv
thiab tej kev xav thaum peb yoo mov kom ua neeg siab
mos, neeg txo hwj chim kawm thiab neeg muaj siab hlub.
Ib yam li Nws ua, peb thov kom paub Leej Txiv lub siab

nyiam rau peb thiab thov kom peb ua tau.

QHIA LOS NTAWM TSAB XOV NO

Thawj Tswj Hwm Eyring ghia tias kev thov Vajtswv
thiab kev yoo mov yuav pab peb “paub ghov tseeb uas
nyob mus ib txhis.” Cia li xav seb yuav tsum txhawb nga
cov uas koj mus xyuas zaj lus tim khawv li cas thiab npaj
ib zaj lus ghia txog ghov ntawd. Piv xam hais tias, yog

ib tug uas koj mus xyuas ib tug phooj ywg los yog tsev
neeg tau tso lub ntiaj teb no tseg, cia li xav seb puas xav
hais txog ghov uas tsev neeg nyob ua ke mus ib txhis
thiab lub neej tom gab tuag . Tej zaum koj ghia tau
lawv tias koj kam yoo mov nrog cov uas koj mus xyuas
kom pab lawv muaj ib zaj lus tim khawv txog ghov
ntsiab cai ntawd.

Npaj Ua Ntej Koj Thov Vajtswv

hawj Tswj Hwm Eyring ua rau peb nco gab tias kev
Tthov Vajtswv “yog ghov uas Vajtswv thiab Nws
cov me nyuam sib tham.” Kev siv sij hawm npaj thov
Vajtswv yuav ua rau peb muaj peev xwm nrog Vajtswv
tham. Tej zaum koj siv tau ob peb feeb sau hauv koj
phau ceev xwm txheej kom npaj thov Vajtswv txhua
hnub. Koj sau tau koj cov koob hmoov uas ua rau koj
xav ua Leej Txiv Saum Ntuj Ceeb Tsheej tsaug, sau txog
cov neeg uas xav tau koj tej kev thov Vajtswy, thiab tej
lus nug uas koj xav kom Vajtswv teb. Tom gab ntawd
cia li caw tus Ntsuj Plig los thaum koj hu nkauj ib zaj
nkauj ghuas Vajtswv los yog nyeem ob peb nqge vaj lug
kub. Thaum koj thov Vajtswy, cia li xav seb tus Vaj Ntsuj
Plig Dawb Huv ua dab tsi kom coj koj hais lus, thiab xav
ntsoov txog koj tej kev xav hauv koj lub siab (saib Q&K
8:2-3). Sim xav seb puas tsim nyog koj sau txog tej yam
no hauv koj phau ceev xwm txheej thiab rov gab nyeem
txog tej lus teb uas koj tau txais. Koj kuj siv tau tej yam
ntxim ua nyob ntawm phab 95-97 ntawm phau Qhia
Kuv txoj Moo Zoo: Phau Ntawv Qhia Kev Ua Tub Txib
Qhia txoj Moo Zoo kom pab koj ntsuam xyuas koj tej
kev thov Vajtswv thiab kawm paub tus Vaj Ntsuj Plig
Dawb Huv zoo li cas.

Daim Khob Cij ntawm Kev
Thov Vajtswv

oj ua li cas kom paub tias koj yuav tsum hais dab
Ktsi thaum koj thov Vajtswv? Koj pib thov Vajtswv
thaum koj hais tias, “Leej Txiv Saum Ntuj Ceeb Tsheej,”
ces xaus thaum koj hais tias, “Los ntawm Yexus Khetos
lub npe, amees.” Qhov koj hais tom qab koj pib thiab



ua ntej koj xaus nyob ntawm seb koj xav li cas, ib yam li
tej yam uas koj xaiv tso hauv koj daim khob cij.

Teeb ib daim duab txog ib daim khob cij, thiab xaiv
ntau yam uas koj xav tso hauv koj daim khob cij. Nyob
saum txhua ghov nqaij los yog tej yam koj tso hauv cov
mov mog, cia li sau ib yam uas koj xav thov Vajtswv
txog. Koj hais “ua tsaug” rau cov koob hmoov, hais txog
koj tej kev txhawj xeeb, thov kom txais koob hmoov, los
yog thov txog tej lus nug.

Koj txiav tau koj daim duab txog daim khob cij
ntawd. Muab dai rau hauv koj lub chav pw kom pab
koj nco txog tej yam uas koj hais tau thaum koj thov
Vajtswv.

COV MUS SAIB XYUAS TOM TSEV TSAB XOV, KAUM HLI NTUJ 2014

Yexus Khetos lub Luag Hauj Lwm
Los Saum Ntuj Los: Cov Mov uas
Cawm Neeg txoj Sia

Ua tib zoo thov Vajtswv kawm tej yam no thiab nug seb koj yuav tsum qhia dab tsi. Qhov
uas koj to taub tus Cawm Seej lub neej thiab lub luag hauj lwm yuav ua rau koj txoj kev
ntseeg Nws loj tuaj thiab foom koob hmoov li cas rau cov uas koj saib xyuas tom tsev?
Kom tau ntaub ntawv xov xwm nixiv, cia li txuas rau reliefsociety.lds.org.

Nov yog ib zaj los ntawm tej zaj cov Mus
Saib Xyuas Tom Tsev tsab Xov uas hais
txog tus Cawm Seej lub luag hauj lwm.

Yexus hais tias, “Kuv yog cov
mov uas los saum ntuj los cawm
neeg txoj sia; tus uas noj Cov mov
no yuav tau txoj sia ntev dhawv
mus ib txhis” (Yauhas 6:51). Txwj
Laug D. Todd Christofferson ntawm
Pawg Kaum Ob tug Thwj Tim hais
tias, “Yexus ghia peb, Nws cov thwj
tim, hais tias peb yuav tsum ntsia
ntsoov Vajtswv txhua hnub kom
txais tau cov mov—kev pab thiab
kev txhawb nqa—uas peb yuav
tsum muaj thaum hnub ntawd. “Tus
Tswv tej lus caw . . . hais txog ib tug
Vajtswv uas hlub peb, paub txog
txhua yam me me uas Nws cov me
nyuam xav tau txhua hnub thiab
xav pab lawv, txhua leej txhua tus.
Nws hais tias peb thov tau nrog
kev ntseeg thov tus uas ‘yuav pub
rau nws, [tus uas] muaj siab dawb
siab zoo pub ib puas tsav yam rau
sawv daws; nws tsis khuv xim 1’
(Yakaunpaus 1:5).”! Thaum peb to
taub tias Yexus Khetos yuav muab
tej yam uas peb xav tau rau peb, ces
peb yuav thov Nws pub tej kev xav
tau ntawm sab ntsuj plig rau peb.

Txwj Laug Jeffrey R. Holland
ntawm Pawg Kaum Ob tug Thwj
Tim caw peb “koom nrog Khetos
cov thwj tim puag thaum ub uas kuj
Xav tau cov mov mog ntawm txoj
sia—cov uas #sis tau thim rov qab
thiab los cuag Nws, nrog Nws nyob,
thiab cov uas paub tias yog lawv
xav tau kev nyab xeeb thiab kev
cawm seej tsis muaj lwm tus uas
lawv yuav mus cuag tau.”?

Vaj Lug Kub Ntxiv
Yauhas 6:32-35; Amas 5:34;
3 Nifais 20:3-8

Los ntawm cov Vaj Lug Kub
Yexus Khetos tau ghia ib pawg
neeg uas muaj 4,000 tawm tus neeg.

Tom gab peb hnub, Nws hais rau
Nws cov thwj tim tias: “Kuv hlub
cov neeg no, vim lawv . . . tsis muaj
dab tsi noj lawm:

“Yog kuv cia lawv mus tsev tsis
muab mov rau lawv noj, nyob tsam
lawv tsaus muag thiab ntog tom tej
tog kev. . ..

“Yexus cov thwj tim hais rau
Yexus hais tias, Ntawm no yog roob
moj sab ghua xwb, leej twg yuav
mus nrhiav tau mov los rau sawv

Kev Ntseeg, Tsev Neeg, Kev Pab

daws noj?

“Yexus nug cov thwj tim hais
tias, Nej muaj pes tsawg lub
ncuav? Lawv teb hais tias, Peb
muaj xya lub.”

Ces Yexus Khetos “txawm
muab xya lub ncuav thiab cov
ntses ntawd los ua Vajtswv tsaug
thiab muab cov ncuav ntais faib
rau nws cov thwj tim nqa mus
faib rau sawv daws; . . .

“Cov thwj tim muaj ob peb tug
ntses me me; thaum Yexus ua
Vajtswv tsaug tas, Yexus kom cov
thwj tim nqa cov ntses mus faib
rau sawv daws thiab.

“Txhua tus tau noj tsau huv
tib si: cov thwj tim mus sau cov
ncuav seem uas sawv daws noj
tsis tas, tau xya tawb puv nkaus.”
(Saib Malakaus 8:1-9).

Xav Txog Qhov No

Thaum peb los cuag Khetos, Nws
ua dab tsi kom saib xyuas peb?

© 2014 los ntawm Intellectual Reserve, Inc. Ceev txhua txoj cai. Luam tawm hauv Teb Chaws Amelikas. Pub luam tawm ua lus Akiv: 6/14.

Pub txhais ua lus Hmoob: 6/14. Kev txhais lus Visiting Teaching Message, October 2014. Hmong. 10870 295



